
GOUVÈNÈ CUOMO AK PREZIDAN NYSCOPBA, DONN ROWE, ANONSE YON RATIFIKASYON AKÒ ANT 

ETA A AK MANM LAPOLIS NYSCOPBA 

 

 

Jodi a, Gouvènè Andrew M. Cuomo ak Prezidan New York State Correctional Officers and Police 

Benevolent Association (NYSCOPBA ‐ New York State Correctional Officers and Police Benevolent 

Association), Donn Rowe, te anonse ratifikasyon akò a ant Eta a ak manm lapolis NYSCOPBA. Se manm 

NYSCOPBA yo ki te ratifye akò a nan yon vòt 996 kont 62. 

 

Akò a gen ladan ogmantasyon salè a zewo pou 2011‐2013, epi l ap asire pwoteksyon kont revokasyon, 

epitou li ofri avantaj sante ki pa ka konpare avèk inite negosyasyon lòt eta. Akò a prevwa yon 

ogmantasyon 2% nan ane 2014 ak 2015, 9 jou konje akòz rediksyon defisi a, ak ajisteman nan prim 

asirans sante. 

 

Gouvènè Cuomo di konsa, “NYSCOPBA te ratifye akò a alawonnbadè pou asire avantaj konpetitif, epi 

pou pwoteje djòb tout Nouyòkè yo nan lapolis pandan l ap ede jwenn avni finansye eta nou an. Lè nou 

kontinye travay ansanm, n ap sòti nan moman finansye difisil sa yo avèk yon New York ki pi fò. Mwen 

felisite NYSCOPBA pou siksè ratifikasyon akò a, epi mwen di Prezidan Rowe mèsi pou kalite dirijan li.” 

 

Donn Rowe, Prezidan, New York State Correctional Officers and Police Benevolent Association, Inc. 

(NYSCOPBA), di konsa, “Manm lapolis nou yo ap fè kèk nan djòb ki pi danjere nan New York, epi yo pa 

janm mande plis pase patisipasyon jis yo. Vòt alawonnbadè anfavè akò sa a montre aklè kijan manm sa 

yo rekonèt sitiyasyon fiskal New York. Gouvènè Cuomo merite jwenn kredi poutèt li rekonèt djòb difisil 

manm lapolis nou yo genyen, ak sèvis enpòtan yo fè pou piblik la chak jou.” 

 

NYSCOPBA reprezante plis pase 26,000 anplwaye Eta New York ak moun ki nan retrèt yo nan Inite Sèvis 

Sekirite a. Akò a aplike pou manm lapolis ki pa kalifye pou abitraj. 

 

Akò a swiv modèl kontra yo te negosye ane pase, epi li gen ladan:  

• Ogmantasyon salè zewo pousan pou 2011‐2013, yon ogmantasyon 2% nan ane 2014 ak 2015 

• Akò a gen ladan ogmantasyon salè 3% ak 4% pou ane 2009‐2010, menm modèl ak lòt inite yo; 

yo te rezève ogmantasyon sa yo anvan nan plan finansye eta a 

• Yon prim ansyènte ki peye pou $775 nan twazyèm ane a ak $225 nan katriyèm ane a 

• Konje senk (5) jou nan Rediksyon Defisi pou ane fiskal sa a ak kat (4) jou nan pwochen ane 

fiskal la, pou ekonomize $4.3 milyon dola; dediksyon total pou jou yo sòti nan peman retwo‐

aktif pou 2009‐11 

• Anplwaye yo ap re‐touche valè 4 jou an vèsman egal apati fen dire akò a 

• Peman retwo‐aktif ki pwograme pou peye an de (2) vèsman pou pwochen ane fiskal la  

• Yon ogmantasyon de 2% nan kontribisyon prim asirans sante pou anplwaye Kategori 9 ak 

kategori ki pi ba, sa ki fè kontribisyon 12% pou moun yo ak 27% pou prim fanmi yo; ak yon 

ogmantasyon 6% pousan pou anplwaye Kategori 10 ak pi wo, sa ki fè 16% kontribisyon pou 

moun yo ak 31% pou prim fanmi yo 

• Posiblite pou sòti nan yon plan sante pou ofisye yo kapab chwazi pou antre nan yon plan sante 

ki pa nan leta gras ak yon mari oswa madanm/patnè 

• Tout chanjman nan avantaj sante, tankou chanjman prim yo, ap ekonomize $8.2 milyon dola 

sou peryòd kontra a ak $2 milyon dola chak ane apre 2016 

• Yon komite mendèv/jesyon pou evalye tout konte ofisye yo pran, tankou konpansasyon anyèl, 

konpansasyon pèsonèl, konpansasyon pou maladi, konpansasyon travayè, ak mannyè yo itilize 

konje yo; y ap fè rekòmandasyon ba Prezidan NYSCOPBA ak ba Direktè GOER pou aplikasyon 

• Ofisye yo ap resevwa gwo pwoteksyon kont konpresyon; rediksyon kantite anplwaye akòz 

desizyon direksyon an pou fèmen oswa pou restriktire bilding yo anba otorizasyon lalwa, 

rekòmandasyon SAGE oswa chanjman enpòtan oswa ki pa prevwa nan sikonstans fiskal eta a pa 

garanti nan limit sa a 

